
				ఈ పుట ఆమోదించబడ్డది

రేకు:	0303-03	సామంతం	సం:	04-015	శరణాగతి


పల్లవి:	


కొసరి కొసరి యిఁకఁ గోరఁగనేఁటికి				

అసురవైరి శరణనుటే చాలు	


చ. 1:	


సంతతభోగము జననబంధములు				

జంతురాసులకు సహజము				

వంతురక్షకత్వము కరుణ భువి				

నంతర్యామికి నది సహజము	


చ. 2:	


కలకాలంబును గామముఁ గ్రోధము				

చలమును బ్రాణుల సహజము				

సులభత్వంబును సొరిది వదాన్యత				

అల లక్ష్మిపతికది సహజము				


చ. 3:	


వుడుగనికర్మము లొడలోముటలును				

జడులము మాకిది సహజము				

యెడయక శ్రీవేంకటేశ నీకు మము				

నడరి కాచుటే అది సహజము

